
				এই পাতাটির মুদ্রণ সংশোধন করা প্রয়োজন। 
○○8 রবীন্দ্র-রচনাবলী
করে ? কামধেনুর দুগ্ধ এবং অমৃতরাস যথাকলে আপনাদের সম্মুখে আহরিত হইয়া থাকে ? নন্দনবনের সুগন্ধ সমীরণ আপনাদের ইচ্ছানুগামী হইয়া বাতায়নপথে প্রবাহিত হইতে থাকে ? আপনাদের লতানিকুঞ্জে পারিজাত সর্বদাই প্রস্ফুটিত থাকিয়া শোভাদান করে ?
দেবীগণের উচ্চহাস।
মনসা । (ঘেটুর প্রতি) মিনসে কী বকছে ভাই ?
ঘেটু পুরুত্ঠাকুরের মতো মন্তর পড়ে যাচ্ছে। (ইন্দ্রের প্রতি) ওহে, তুমি বুঝি কর্তা ? তােমার মন্তর পড়া হয়ে থাকে তো গোটাকতক কথা বলি ।
ইন্দ্র | হে ঘেঁটাে ! আপনকার- -
ঘেটু ঘেটাে কী ! আমি কি তোমার বাগানের মালী ? বাপের জন্মে এমন অভদ্র মানুষ তো দেখি নি গা ! ঘেটাে ! আমি যদি তোমাকে ইন্দির না বলে ইন্দিরে বলি ?
মনসা । তা হলেই চিত্তিরে হয় ।
দেবীগণের উচ্চহাস।
اد
ইন্দ্র । (হাসে যোগদান করিবার চেষ্টা করিয়া) কুন্দােভদন্তি, বহু তপস্যা-দ্বারা স্বৰ্গলোক লাভ করিয়াছিলাম, কিন্তু কোন সুকৃতিফলে আপনার সকলের স্মিতদশনমযুখে স্বৰ্গলোক অকস্মাৎ অতিমাত্র আলোকিত হইয়া উঠিল এখনো তাহা ধারণা করিতে পারিলাম না ;
ঘেটু । আরে, রাখো, ও-সব বাজে কথা রাখে । তোমার পেয়াদাগুলো আমাকে সোনার ভাঙে করে। কী-সব এনে দেয় সে আমি ছুতে পারি। নে । তোমার শচী গিন্নিকে বলে দিয়ে আমার জন্যে রোজ এক-থাল গোবরের লাড়ু তৈরি করে পাঠিয়ে দেন ।
ইন্দ্ৰ ! তথাস্তু । স্বৰ্গে আমাদের কল্পধেনু আছেন । তিনি সকলের সকল কামনাই পূরণ করিয়া থাকেন । বোধ করি, আপনার প্রার্থনা পূর্ণ করা তােহর পক্ষে দুঃসাধ্য না হইতে পারে ।
শীতলা : (চন্দ্রকে এক কোণে গুপ্তপ্রায় দেখিয়া নিকটে গিয়া) মাইরি ! তুমি এত ছিল ও জানি ভাই । আমাকে আচ্ছ ভোগ ভুগিয়েছ যা হোক । আমি বলি, তুমি বুঝি অন্দরমহলে আছ । ঢুকে দেখি, অশ্লেষা আর মঘা নবাবপুত্রার মতো বসে আছেন, আমাকে দেখে অবাক হয়ে রইলেন । আমার সহ। হল না । আমি বললুম, বলি ও বড়োমানুষের ঝি, তোমাদের গতির খাটিয়ে খেতে হয় না বলে বুঝি দেমাকে মাটিতে পা পড়ে না ! যা বলতে হয় তা বলেছি । ধুন্ধুমার বাধিয়ে দিয়ে এসেছি । চন্দ্র । (জনাস্তিকে ইন্দ্রের প্রতি) সপ্তবিংশতির উপর অষ্টবিংশতিতম যোগ হইলে কিরূপ দুর্যোগ উপস্থিত হইতে পারে তাহা, হে শচীপতে, সহজেই অনুভব করিতে পরিবেন । (শীতলার প্রতি) অয়ি অনবদ্যে
শীতলা । (হাসিয়া অস্থির হইয়া) মা গো মা, তুমি এত হাসাতেও পার । আদর করে বেশ নামটি দিয়েছ যা হােক । আনো বদ্যি ! কিন্তু বন্দ্যিতে করবে। কী ভাই ! কত বন্দিার সাত পুরুষকে আমি সাত ঘাটের জল খাইয়ে এসেছি— আমি কি তেমনি মেয়ে !
ঘেটু । (ইন্দ্রের গায়ের কাছে গিয়া তাহার পৃষ্ঠে হাত দিয়া) কী গো, ইন্দিরদী ? মুখে যে রাটি নেই ! রেতের বেলা গিন্নির সঙ্গে বাকবাকি চুলেচুলি হয়ে গেছে নাকি ?
ইন্দ্ৰ ৷ (সসংকোচে সরিয়া গিয়া দূরস্থ আসন-নির্দেশ-পূর্বক) দেব, আসন গ্রহণে অনুমতি হউক । ঘেটু | এই-যে, এখানে ঢের জায়গা আছে। (ইন্দ্রের সহিত একাসনে উপবেশন) দাদা, আমার সঙ্গে তুমি নীেকোতা কোরো না । আজ থেকে তুমি আমার দাদা, আমি তোমার ছোটাে ভাই ঘেটু ।
বাহুদ্বারা ইন্দ্রের গলবেষ্টন এবং ইন্দ্ৰকর্তৃক অব্যক্ত কাতরধ্বনি উচ্চারণ শীতলা । (চন্দ্রের প্রতি) তুমি যাও কোথায় ?

